
Undir lok níunda áratugarins hófst undirbúningur innan
Hagstofu Íslands að bættri hagskýrslugerð um
vinnumarkaðinn, m.a. með reglubundnum úrtakskönnunum
um vinnumarkaðsþátttöku og fleira sem henni tengist. Liður
í þeim undirbúningi var að endurbæta eldri flokkunarkerfi
starfsgreina sem notuð höfðu verið innan Hagstofunnar fram
að því. Nýja flokkunarkerfið birtist hér undir heitinu Íslensk
starfaflokkun, ÍSTARF 95

Til að vinna þetta verk setti Hagstofan nefnd á laggirnar
síðla árs 1990 undir forystu Gunnars H. Hall, staðgengils
hagstofustjóra. Auk Gunnars sátu í nefndinni Gylfi
Arnbjörnsson og Geir Thorsteinsson af hálfu
kjararannsóknarnefnda almenna vinnumarkaðarins og
opinberra starfsmanna. Af starfsmönnum Hagstofunnar
hefur Ómar S. Harðarson stjórnmálafræðingur aðallega
starfað með nefndinni en Ívar H. Jónsson félagsfræðingur
vann fyrir hana á árinu 1992. Við lokafrágang
flokkunarkerfisins naut nefndin aðstoðar Jónínu M.
Guðnadóttur skjalaþýðanda.

Það er ætlun Hagstofunnar að nota flokkunarkerfi þetta
til að  merkja starfsgreinar í vinnumarkaðskönnunum, við
gerð launaskýrslna og við flokkun starfsgreina í annarri
skráarvinnslu. Þá má ætla að flokkunarkerfið geti nýst
öðrum aðilum, sem fást við úrvinnslu gagna sem varða
vinnumarkaðinn, svo sem við gerð tekjuskýrslna, meðferð
atvinnuleyfa og við skráningu atvinnulausra og framboðs á
störfum hjá vinnumiðlunum. Þá kemur kerfið
rannsóknarstofnunum á sviði vinnumarkaðar að góðum
notum vegna þeirrar samræmingar sem það hefur í för með
sér.

Eitt meginmarkmiðið með samningu íslenskrar
starfaflokkunar er að hér á landi verði unnt að beita
flokkunarkerfi sem er samhæft því sem mest er notað á
alþjóðavettvangi. Með því móti geta innlendar
vinnumarkaðstölur, einkum um atvinnu og laun, orðið
sambærilegar við tölur annarra þjóða. Íslenska flokkunin

er byggð á alþjóðlegri starfaflokkun, International Stand-
ard Classification of Occupations, ISCO-88 sem gefin er
út af Alþjóðavinnumálastofnuninni, ILO. Þetta
flokkunarkerfi var gefið út árið 1990 og að undanförnu hefur
verið unnið að undirbúningi þess að taka það upp við
skýrslugerð vesturlandaþjóða og fjölþjóðastofnana. Er m.a.
að því stefnt að því verði beitt innan skamms við gerð og
útgáfu vinnumarkaðsskýrslna innan Evrópska
efnahagssvæðisins.

Vegna þess hve krafist er mismunandi kunnáttu og
sérhæfingar til starfa í aðildarríkjum ILO er
alþjóðastarfaflokkunin fyrst og fremst leiðbeinandi um
hvernig draga skuli skyld störf saman í flokka. Þetta krefst
þess einnig að þær þjóðir, sem ætla að beita
flokkunarkerfinu, gefi út eigin flokkanir þar sem tekin er
afstaða til þess hvernig fella megi innlendar aðstæður að
alþjóðaflokkuninni. Þetta hefur verið meginviðfangsefnið
við samningu ÍSTARF 95. Á það skal lögð áhersla að í
ÍSTARF 95 er störfum skipað saman í   starfaflokka. Kerfið
er ekki lykill fyrir öll hugsanleg starfsheiti, heldur felast í
því leiðbeiningar um hvernig skyld störf flokkast saman. Í
því skyni fylgir í viðauka skrá yfir flokkun nær 2000
starfsheita.

 ÍSTARF 95 kemur hér út í bráðabirgðaútgáfu. Á
næstunni er ætlunin að kanna viðbrögð fyrirtækja og fá
athugasemdir þeirra um það sem betur má fara í
flokkunarkerfinu. Að því loknu og að fenginni nokkurri
reynslu af notkun flokkunarinnar er ráðgert að gefa út
endurskoðaða útgáfu af því.

Hagstofa Íslands í ágúst 1994

Hallgrímur Snorrason

Inngangur
flokkun, starf og kunnátta.

Starf — þ.e. tiltekin verkefni og skyldur eins
starfsmanns — er grunneiningin í flokkunarkerfi ÍSTARF
95. Störf með mjög lík viðfangsefni og skyldur mynda
starfsgrein. Fólk er síðan flokkað eftir þeirri starfsgrein sem
starf  þess fellur undir.

Kunnátta — þ.e. færnin í að vinna þau verki og sinna
þeim skyldum sem tiltekið starf krefst — er greind eftir
tveimur meginþáttum í ÍSTARF 95:

(a) Kunnáttustigi, sem ræðst af umfangi verkefna og
skyldna og því hversu vandasöm verkin eru.

(b) Sérhæfingu, sem ræðst af þekkingunni sem krafist
er, verkfærum, vélum og tækjum sem notuð eru ásamt því
hvaða efni er unnið með og hvers konar vara er framleidd
eða þjónusta innt af hendi.

Með kunnáttuhugtakinu er unnt að afmarka einstaka
starfaflokka og fella þá saman í yfirflokka.

Í ÍSTARF 95 eru aðeins skilgreind fjögur kunnáttustig.
Stuðst er í meginatriðum við Alþjóðlegu menntunarflokk-
unina, ISCED, sem gefin er út af Menningarmálastofnun
Sameinuðu þjóðanna. ISCED-flokkunin samsvarar hins
vegar ekki fyllilega íslenska skólakerfinu eins og það er
nú. Munurinn kemur einkum fram í því að framhaldsskóla-
menntun hérlendis lýkur að jafnaði síðar en erlendis. Sömu-
leiðis er barnaskólapróf aflagt fyrir löngu, en það skólastig
er haft með í ISCED. Kunnáttustigin í ÍSTARF 95 eru í
öllum aðalatriðum skilgreind á svipaðan hátt og í ISCO-
88. Þó varð ekki komist hjá því að miða fyrsta kunnáttustig
við lok skyldunáms fremur en við nám sem lýkur við 11-12
ára aldur eins og gert er í ISCO-88.

Þótt skólaganga sé notuð til að skilgreina kunnáttustigin
þýðir það ekki að sú kunnátta sem þarf til þess að vinna
tiltekin störf geti aðeins áunnist með formlegu skólanámi.
Kunnáttu má ekki síður afla með þjálfun og reynslu. Í
starfaflokkuninni er fyrst og fremst miðað við næga kunnáttu
til þess að leysa af hendi þau verkefni og sinna þeim skyldum
sem tiltekið starf krefst en ekki hvort starfsmaður í ákveðnu
starfi hefur til að bera meiri eða minni kunnáttu en annar
starfsmaður í sömu starfsgrein.

Þegar nauðsynlegrar kunnáttu er aflað með formlegri
menntun eða starfsþjálfun eru kunnáttustig ÍSTARF 95
skilgreind á eftirfarandi hátt:

(a) Fyrsta kunnáttustig tekur mið af fyrsta og öðru
menntunarstigi ISCED-flokkunarinnar (1. námstigi og 1.
þrepi 2. námstigs) og miðast við lok skyldunáms.

(b) Annað kunnáttustig miðast við þriðja menntunarstig
ISCED (2. þrep 2. námstigs), þ.e. allt að þriggja ára almennt
framhaldsnám eða starfsmenntunarnám að loknu
skyldunámi. Um getur verið að ræða tveggja til þriggja ára
námsbrautir í fjölbrautaskólum og iðnskólum, t.d.
verslunarskólapróf eða sveinspróf, starfsmenntun á
vinnustað eða námskeið sem veita starfsréttindi, s.s.
meirapróf bílstjóra eða skipstjórnarpróf á bát allt að 30
rúmlestum.

(c) Þriðja kunnáttustig miðast við fimmta
menntunarstig ISCED1 (1. þrep 3. námstigs) og nær til æðra
náms sem hefst við 17-18 ára aldur og tekur þrjú til fjögur
ár. Þessi menntun er að jafnaði lægra metin en lægsta
háskólagráða (t.d. B.A., B.S.) og gerir yfirleitt ekki meiri

Flokkunarkerfið, Íslensk starfaflokkun, ÍSTARF 95, er að
mestu sniðið eftir Alþjóðlegu starfaflokkuninni, Inter-
national Standard Classification of Occupations, ISCO-88,
sem Alþjóðavinnumálastofnunin, ILO, í Genf gaf út 1990.
Þessari handbók er skipt í þrjá meginkafla. Í inngangi er
fjallað almennt um flokkunarkerfið, grundvallarhugtök þess
og ýmis álitamál. Meginkaflinn er sjálft flokkunarkerfið
þar sem einstökum starfaflokkum er lýst og nefnd dæmi
um starfsheiti. Í viðauka er skrá yfir tæplega 2.000 starfsheiti
í stafrófsröð og eftir númeraröð.

Fyrri flokkanir og markmið ÍSTARF 95
Ekki hefur áður verið gefið út hér á landi
starfaflokkunarkerfi á borð við ÍSTARF 95. Þó var stuðst
við alþjóðleg flokkunarkerfi í manntölunum 1950, 1960 og
1981. Frá 1963 eru til Reglur um hagskýrslumerkingu á
skattgreiðendaskrá ætlaðar til nota í tekjuskýrslum
Hagstofunnar, en í þeim reglum eru starfsstéttir flokkaðar
eftir atvinnugrein og stöðu viðkomandi starfsmanna, ekki
eftir störfunum sjálfum. Þessi flokkun var notuð í
Hagtíðindum fyrir skattárin 1962-1978. Auk þessa hafa
ýmsar stofnanir, s.s. Kjararannsóknarnefnd, aðrar rann-
sóknarstofnanir  og ýmis fyrirtæki, notast við eigin flokk-
anir.

Á árinu 1989 ákvað Hagstofan að taka upp nýtt og
endurskoðað flokkunarkerfi vegna vinnumarkaðsrannsókna
sinna og leggja til grundvallar nýja útgáfu af alþjóðlega
starfaflokkuninni, ISCO-88, sem þá var í undirbúningi.

Markmið með útgáfu starfaflokkunarinnar eru aðallega
tvenns konar. Annars vegar gefst kostur á að samræma
starfaflokkanir margvíslegra aðila innanlands með því
hagræði sem það hefur fyrir innlenda hagskýrslugerð,
rannsóknir og ýmsa starfsemi á vinnumarkaði. Hins vegar
fylgir flokkunin ISCO-88 þannig að nú gefst í fyrsta sinn
kostur á raunhæfum samanburði íslenskra og erlendra
hagskýrslna um vinnumarkaðinn.

Notkun
ÍSTARF 95 verður framvegis notað við starfaflokkun á
vegum Hagstofu Íslands. Hafa skal í huga að ÍSTARF 95 er
að meginstofni hvorki atvinnugreinaflokkun né flokkun á
félagslegri og efnahagslegri stöðu. Nýlega kom út hjá
Hagstofunni nýtt flokkunarkerfi fyrir starfsemi íslenskra
fyrirtækja og stofnana undir heitinu Íslensk
atvinnugreinaflokkun, ÍSAT 95. Það kerfi er byggt á
sambærilegri flokkun Evrópusambandsins (NACE, 1.
endursk.) en jafnframt sniðið að íslenskum aðstæðum. Þá
gaf Hagstofa Norðurlanda út á árinu 1990 samræmt kerfi
til að flokka félags- og efnahagslega stöðu fólks á
Norðurlöndum, NORD-SEI.

Ætla má að helstu notendur starfaflokkunarinnar verði
rannsóknarstofnanir og fyrirtæki ásamt Hagstofunni og
öðrum ríkisstofnunum. Auk þessarar handbókar geta
notendur Íslensku starfaflokkunarinnar fengið hjá
Hagstofunni tölvuforrit sem leitar að tilteknum störfum eða
flokkunarnúmerum.

Grundvöllur starfaflokkunarinnar
Tvö meginhugtök liggja til grundvallar þessari starfa-
1 Fjórði flokkurinn er ekki skilgreindur í ISCED.

forkröfur en sem nemur 2 ára framhaldsskólanámi.
Kunnáttustigið nær meðal annars til stúdentsprófs,
fóstruprófs, vélstjóraprófs, íþróttakennaraprófs eða
sambærilegrar menntunar við sérskóla hérlendis.

(d) Fjórða kunnáttustig tekur mið af sjötta og sjöunda
menntunarstigi ISCED (þ.e. efri þrepum 3. námstigs), en
það miðast við nám sem einnig hefst við 17 eða 18 ára
aldur, tekur þrjú, fjögur eða fleiri ár og leiðir til háskólagráðu
(B.A., B.S., B.Ed., meistaraprófs, doktorsprófs o.þ.h.) eða
sambærilegrar gráðu.

Ekki verður komist hjá því að nota að einhverju leyti
huglægt mat á kunnáttustigi einstakra starfa eða starfsgreina
við flokkun samkvæmt ÍSTARF 95. Kröfur um skólagöngu
eða prófgráðu eru þá aðeins eitt þeirra atriða sem þarf að
huga að. Ef starfslýsing gerir t.d. ráð fyrir staðgóðri
málakunnáttu starfsmanns er ljóst að þeirrar kunnáttu er
hægt að afla með ýmsum hætti, til dæmis í almenna
skólakerfinu með stúdentsprófi. Auk þess gætu
umsækjendur um slíkt starf uppfyllt skilyrðin með
sjálfsnámi, námskeiðum, búsetu erlendis eða á annan hátt.

Mörk framhaldsskólamenntunar og háskólamenntunar
Í ÍSTARF 95 er gert ráð fyrir að störf sem krefjast
framhaldsmenntunar eða starfsmenntunar, sem er metin
minni en sem nemur lægstu háskólagráðu en meiri en sem
nemur t.d. iðnskólaprófi, skuli flokka í bálk 3 Tæknar og
sérmenntað starfsfólk.

Framhaldsskólamenntun, þ.e. menntun sem krefst
a.m.k. tveggja ára framhaldsskólamenntunar, er töluverð-
um breytingum undirorpin um þessar mundir. Þetta á
sérstaklega við þegar setja skal mörk milli fimmta og sjötta
menntunarstigs Alþjóðlegu menntunarflokkunarinnar,
ISCED.

Við íslenskar aðstæður verður að setja a.m.k. þrjú
skilyrði til að hægt sé að flokka menntun í sjötta stig, þ.e.
lægsta háskólastig; í fyrsta lagi að skilyrðislaust sé krafist
stúdentsprófs eða sambærilegrar menntunar áður en nám
getur hafist; í öðru lagi að námið sé a.m.k. þriggja ára nám
með töluverðri áherslu á fræðilegan þátt námsins; í þriðja
lagi að námið sé almennt viðurkennt sem háskólanám og
ljúki með gráðu sem jafngildir a.m.k. B.A.- eða B.S.-gráðu.

Dæmi um þriggja ára nám, sem er hvorki almennt
viðurkennt sem háskólanám né gerir stúdentspróf eða
sambærilega menntun að inntökuskilyrði, er nám við
Fósturskóla Íslands.

Dæmi um nám, sem krefst stúdentsprófs eða
sambærilegs prófs, er nám í Tölvuháskóla Íslands. Það er
hins vegar aðeins tveggja ára nám sem lýkur ekki með
jafngildi B.S. gráðu í tölvunarfræðum. Störf við tölvur, sem
gera hæfniskröfur sem samsvara námi úr Tölvuháskólanum,
ætti því ekki að telja með klasanum 213 Sérfræðingar á
tölvusviði  heldur með klasanum 312 Tæknar á tölvusviði.

Dæmi um nám, sem krefst stúdentsprófs eða
sambærilegs prófs, er þriggja ára nám með nokkurri
fræðilegri áherslu en er þó ekki almennt viðurkennt sem
jafngildi B.Ed.- eða B.A.-gráðu, er nám við Þroskaþjálfa-
skóla Íslands.

Ljóst er að þriðja skilyrðið um “almenna viður-
kenningu” felur í sér nokkra hættu á huglægu mati. Þá getur

Inngangur

rígur milli fagstétta sem menntast hafa á ólíkan hátt orðið
til að villa sýn. Því þarf að rökstyðja nánar flokkun til-
tekinnar menntunar á grundvelli þessa skilyrðis.

Helsta hlutlæga viðmiðunin sem hægt er að nota til að
komast að raun um hvort nám er almennt viðurkennt sem
jafngildi lægstu gráðu háskólamenntunar, til dæmis B.A.,
B.S. eða B.Ed., er hvort námið opnar þeim sem því hafa
lokið fyrirstöðulitla leið til vísindanáms, þ.e. til menntunar
sem flokkast undir sjöunda flokk ISCED og lýkur venjulega
með meistara- eða doktorsprófi.

Þau þrjú dæmi sem að framan greinir opna enn sem
komið er ekki slíka leið til vísindamenntunar. Þau eru því
talin til þriðja kunnáttustigs í þessari útgáfu ÍSTARF 95 og
störf, sem gera kröfu til umræddrar menntunar, flokkast
því undir bálk 3 Tæknar og sérmenntað starfsfólk.

Uppbygging
Alþjóðlega flokkunarkerfið, sem notað er í ÍSTARF 95, er
þannig byggt upp að starfsgreinum er skipað saman eftir
skyldleika þeirra í bálka. Þeir greinast síðan í deildir, klasa
og loks í starfaflokka og er greiningin sýnd með fjögurra
stafa tölu. Flokkunarkerfið er á þessa leið:

1. Fyrsta þrep flokkunarkerfisins er bálkur. Hann er
merktur með einum tölustaf og eru bálkarnir tíu talsins.

2. Annað þrep flokkunarkerfisins skiptir bálkum í deildir
sem merktar eru með tveggja stafa tölu. Deildirnar eru
alls 28.

3. Þriðja þrepið greinir deildir í klasa starfsgreina og
eru þeir auðkenndir með þriggja stafa tölu. Alls eru
115 klasar í kerfinu.

4. Fjórða þrep flokkunarkerfisins er starfaflokkurinn sem
auðkenndur er með fjögurra stafa tölu og eru
starfaflokkarnir 380 talsins. Þar sem flokkarnir eru ekki
fleiri nær hver þeirra oftast yfir fjölmargar skyldar
starfsgreinar. Í hverri starfsgrein getur síðan verið
ótilgreindur fjöldi starfa.

Í íslensku útgáfunni af flokkunarkerfinu, í bálkum 4 -9,
hefur fimmta tölustafnum, stöðutölu, verið bætt við fjögurra
tölustafa kerfið sem hér hefur verið lýst, og er hún notuð til
að auðkenna mismunandi stöðu starfsmanna sem annnars
hafa með höndum skyld verkefni eins og nánar er útskýrt
að neðan.

Eftirfarandi dæmi sýna hvernig störf flokkast í
starfaflokka eftir ÍSTARF 95:

Dæmi 1
Starf: Augnlæknir

2 Sérfræðingar
22 Sérfræðingar í náttúruvísindum og heilbrigðis-

greinum
222 Sérfræðingar í heilbrigðisgreinum (nema hjúkrun)
2221 Læknar
2221.# Augnlæknir

2 Ekki þarf að gera ráð fyrir að punkturinn sé geymdur sérstaklega í tölvuskrám, heldur aðeins að hann birtist við innskrift og útskrift starfsheita.

Dæmi 2
Starf: Prentari

7 Iðnaðarmenn og sérhæft iðnverkafólk
73 Fíntækjasmiðir, handíðafólk og bókagerðarmenn
734 Bókagerðarmenn
7341 Prentarar og setjarar
7341.# Prentari

Samkvæmt ofangreindum dæmum falla störf augnlækna
í starfaflokkinn 2221 Læknar og störf prentara í
starfaflokkinn 7341 Prentarar og setjarar.

Stöðutala
Í fyrstu fjórum þrepum flokkunarkerfisins er starfsgeinar
flokkaðar saman eftir verkefnum og skyldum. Er þá ekki
tekið tillit til þess hvort starfsmaður er t.d. yfirmaður eða
undirmaður, lærlingur eða sveinn, launþegi eða eigandi.
Starfaflokkurinn endurspeglar þannig ekki stöðu
starfsmanna heldur einungis hvað þeir gera. Við athuganir
á vinnumarkaðinum getur þó verið nauðsynlegt að greina á
milli t.d. flokksstjóra og annarra starfsmanna eða milli
iðnlærðra starfsmanna og iðnnema, eigenda og launþega
enda þótt störfin sem þeir gegna, falli undir sama starfaflokk.
Þetta á sérstaklega við um kjararannsóknir þar sem staða
skiptir miklu máli um launakjör. Til að koma til móts við
þessar þarfir hefur Hagstofan því skilgreint fimmta þrepið
í flokkunarkerfinu með því að bæta fimmta tölustafnum,
stöðutölu, við tölu starfaflokksins. Stöðutalan er aðgreind
frá fjögurra stafa flokkuninni með punkti2, t.d.: 5221.5
Afgreiðslu- og sölufólk (Verslunareigandi við afgreiðslu með
1-3 starfsmenn).

Tafla 1. Stöðutölur í ÍSAT 95
Staða Tákn

Óskilgreind 0
Flokksstjóri/verkstjóri 1
Iðnlærður 2
Iðnlærður flokksstjóri/verkstjóri 3
Einyrki 4
Eigandi með starfsmenn 5
Iðnærður einyrki 6
Iðnlærður eigandi með starfsmenn 7
Iðnemi 8

Stöðutalan er sett saman úr þremur þáttum, verkstjórn,
iðnmenntun og fyrirtækiseign, auk iðnnáms. Hver þátturinn
hefur sérstakt tölugildi, en mismunandi samsetningar
þessara þátta fást með því að leggja saman tölugildin. Tafla

1 sýnir hvernig verkstjórnarþátturinn, iðn-
menntunarþátturinn og eignarþátturinn raðast saman með
öllum hugsanlegum afbrigðum. Á eftir fer nánari
skilgreining á hverjum þætti fyrir sig.

Verkstjórnarstörf og störf flokksstjóra (tölugildið 1),
sem eru aðallega fólgin í gæðamati og eftirliti með vinnu
starfsfólks, eru flokkuð með þeim störfum sem litið er eftir.
Í mörgum tilvikum er þó ástæða til að greina verkstjóra frá
öðrum starfsmönnum, t.d. vegna launasamanburðar. Ef
meginverkefni viðkomandi verkstjóra er hins vegar að skipu-
leggja og samræma framleiðslu eða þjónustu fremur en
einvörðungu eftirlit með starfsmönnum, verður að líta á
starf hans sem stjórnunarstarf og flokka það í viðeigandi
starfaflokk, annaðhvort innan klasans 122 Yfirmenn
framleiðslu- og rekstrardeilda eða innan deildar 13 Fram-
kvæmdastjórar og forstöðumenn lítilla fyrirtækja og
stofnana.

Iðnlærðir (tölugildið 2) eru þeir sem hafa sveinsréttindi
eða svipaða starfsmenntun.

Eigendur (tölugildið 4) í skilningi starfaflokkunarinnar
eru eigendur fyrirtækja með færri en 4 starfsmenn. Þeir
starfa fremur að verkefnum fyrirtækisins en stjórnun. Í þeim
tilvikum eru eigendurnir flokkaðir í samræmi við starfið
sem þeir gegna aðallega en ekki sem stjórnendur eða
yfirmenn. Ef eigendur eru án starfsmanna teljast þeir
einyrkjar. Hafi þeir hins vegar 1-3 starfsmenn felst einhver
verkstjórn í starfi þeirra.

Iðnnema (tölugildið 8) á jafnan að flokka eftir því starfi
sem þeir gegna í reynd. Stöðutöluna má hins vegar nota til
að greina starf þeirra frá öðrum störfum í sama starfaflokki.

Dæmi 3:
Starf: Pípulagningarmaður; starfar einn sem verktaki.

7 Iðnaðarmenn og sérhæft iðnverkafólk
71 Náma- og byggingarmenn
713 Byggingarmenn við frágang
7136 Pípulagningarmenn
7136.6 Pípulagningarmeistari án starfsmanna

Á mynd 1 er sýnt hvernig flokkunarkerfið er byggt upp.
Starfsgreinar og störf sem falla undir þær eru sýnd með
brotinni línu til að sýna að einstök störf og starfsgreinar
hafa ekki sérstakt flokkunarnúmer í ÍSTARF 95. Stöðutalan
á myndinni er aðskilin frá öðrum þrepum flokkunarkerfisins
þar sem hún er auðkenni einstaklinga sem gegna tilteknu
starfi fremur en einkenni starfsins eða starfsgreinarinnar,
sbr. það sem fram er komið á undan.

Kunnáttustig og bálkar

Tafla 2. Tengsl kunnáttustiga og bálka í ÍSAT 95
Kunn-

Bálkur áttustig

1 Kjörnir fulltrúar, æðstu embættismenn .
og stjórnendur

2 Sérfræðingar 4
3 Tæknar og sérmenntað starfsfólk 3
4 Skrifstofufólk 2
5 Þjónustu-, sölu- og afgreiðslufólk 2
6 Bændur og fiskimenn 2
7 Iðnaðarmenn og sérhæft iðnverkafólk 2
8 Véla- og vélgæslufólk 2
9 Ósérhæft starfsfólk 1
0 Hermenn .

Eins og fram kemur í töflu 2 er aðeins unnt að tengja átta
bálka við kunnáttustigin fjögur. Kunnáttuhugtakið er
óskilgreint í bálki 1 Kjörnir fulltrúar, æðstu embættismenn
og stjórnendur og í bálki 0 Hermenn. Við nánari athugun
hefur komið í ljós að nauðsynleg kunnátta til þess að leysa
af hendi verkefni og sinna skyldum sem fylgja störfum sem
falla undir þessa tvo bálka er of margbreytileg og óskilgreind
til þess unnt sé að tengja þau einhverju einu kunnáttustigi.
Loks má nefna að ekki er beinlínis hægt að halda því fram
að 10. bekkur grunnskóla sé skilyrði fyrir ráðningu í
ósérhæfð störf í bálki 9, heldur er þar um að ræða störf sem
að jafnaði krefjast ekki meiri menntunar en sem nemur
grunnskólanámi.

Að kunnáttustiginu frátöldu fer frekari sundurgreining
starfaflokka í ÍSTARF 95 eftir sérhæfingu starfsins.

Í starfaflokkunum 380, sem mynda neðsta þrep hinnar
eiginlegu starfaflokkunar, eru í flestum tilvikum fleiri en
ein starfsgrein, starf eða starfsheiti. Reynslan sýnir að því
þróaðri sem hagkerfi og verkaskipting er því fleiri störf

Inngangur

10 bálkar

28 deildir

115 klasar

380 flokkar

Starfsgreinar

Störf

Stöðutala

flokkast saman í starfaflokk. Í þessari handbók eru birtir
talnalyklar fyrir öll fjögur flokkunarstigin ásamt almennri
lýsingu á eðli og innihaldi starfsgreina í fyrstu þremur flokk-
unarþrepunum. Í stað lýsingar á fjórða flokkunarþrepinu,
starfaflokknum, eru birt dæmi um störf eða starfsheiti. Í
viðauka er prentaður listi yfir tæplega tvö þúsund starfsheiti
með flokkunarnúmerum.

Skýringar við bálka

1 Kjörnir fulltrúar, æðstu embættismenn og stjórn-
endur

Hér flokkast starfsgreinar þar sem viðfangsefnin felast í að
ákveða og framkvæma stefnu hins opinbera, setja lög og
semja reglugerðir, fylgjast með framkvæmd þeirra og koma
fram fyrir hönd ríkis eða sveitarfélaga. Ennfremur flokkast
hér starfsgreinar sem fela í sér áætlanagerð, stjórnun og
samhæfingu á stefnu og starfsemi einkafyrirtækja, samtaka
eða stofnana. Ekkert eitt kunnáttustiganna tengist þessum
bálki.

2 Sérfræðingar
Hér flokkast starfsgreinar sem krefjast sérfræðilegrar þekk-
ingar og reynslu á sviði  raunvísinda og hugvísinda. Við-
fangsefnin felast í því að auka þá þekkingu sem fyrir er,
nota vísindaleg og listræn hugtök og kenningar til að leysa
vandamál og annast kennslu á kerfisbundinn hátt. Flest störf
í bálknum krefjast kunnáttu samkvæmt fjórða kunnáttustigi
ÍSTARF 95, þ.e. að minnsta kosti B.A., B.S., B.Ed. eða
sambærilegrar menntunar.

3 Tæknar og sérmenntað starfsfólk
Hér flokkast starfsgreinar sem krefjast tæknilegrar
þekkingar og reynslu á sviði  raunvísinda og hugvísinda.
Viðfangsefnin felast í tæknilegri vinnu við útfærslu  hug-
taka og aðferðum áðurnefndra sviða, ennfremur kennslu á
tilteknum menntastigum. Flest störf í bálknum krefjast

Mynd 1. Uppbygging ÍSTARF 95

kunnáttu samkvæmt þriðja kunnáttustigi ÍSTARF 95. Í
mörgum tilvikum er farið fram á kunnáttu sem jafngildir
fjögurra ára námi í framhaldsskóla, t.d. stúdentspróf eða
sambærilega menntun eða réttindapróf úr ýmsum sér-
skólum, s.s. tækniskóla eða fósturskóla.

4 Skrifstofufólk
Hér flokkast starfsgreinar sem krefjast þeirrar þekkingar
og reynslu sem þarf til að skipuleggja, halda til haga, reikna
út og kalla fram upplýsingar. Viðfangsefnin felast í skyldu-
verkum ritara, notkun ritvinnslutölva og annarra skrifstofu-
tækja, skráningu og úrvinnslu talnaupplýsinga og
margvíslegri þjónustu við viðskiptavini, aðallega póst-
þjónustu, gjaldkerastörfum og móttöku. Flest störf í bálknum
krefjast kunnáttu samkvæmt öðru kunnáttustigi ÍSTARF 95.
Í mörgum tilvikum er farið fram á kunnáttu sem jafngildir
tveggja ára námi í framhaldsskóla, t.d. verslunarpróf eða
bankapróf.

5 Þjónustu-, sölu- og afgreiðslufólk
Hér flokkast starfsgreinar sem krefjast þekkingar og reynslu
til að veita persónulega þjónustu, sinna öryggisgæslu og
selja vöru og þjónustu. Viðfangsefnin felast í þjónustu í
tengslum við ferðalög, heimilishald, mat- og framreiðslu,
öryggisgæslu, löggæslu eða afgreiðslu í verslunum. Flest
störf í bálknum krefjast kunnáttu samkvæmt öðru kunnáttu-
stigi ÍSTARF 95. Í mörgum tilvikum eru gerðar kröfur til
iðnmenntunar eða a.m.k. tveggja ára náms á verslunarbraut.

6 Bændur og fiskimenn
Hér flokkast starfsgreinar sem krefjast þekkingar og reynslu
í framleiðslu landbúnaðarvara, skógrækt og fiskveiðum.
Viðfangsefnin felast einkum í garðyrkju og kornrækt,
búfjárrækt, fiskveiðum, fiskeldi ásamt ræktun nytjaskóga.
Ennfremur felst í þeim sala afurða til heildsala og flutningur
á markað. Flest störf í bálknum krefjast kunnáttu samkvæmt
öðru kunnáttustigi ÍSTARF 95.

7 Iðnaðarmenn og sérhæft iðnverkafólk
Hér flokkast starfsgreinar sem krefjast þekkingar og reynslu
í iðngrein eða handíðum, m.a. skilnings á efnum og
verkfærum sem notuð eru svo og á framleiðsluferlinu öllu,
eiginleikum framleiðsluvörunnar/verksins og notagildi. Við-
fangsefnin felast einkum í námavinnslu, smíði húsa og ann-
arra mannvirkja og framleiðslu handunninnar vöru. Flest
störf í bálknum krefjast kunnáttu samkvæmt öðru
kunnáttustigi ÍSTARF 95. Í flestum tilvikum eru gerðar
kröfur um iðnmenntun eða töluverða starfsreynslu á tilteknu
sviði iðnaðarframleiðslu.

8 Véla- og vélgæslufólk
Hér flokkast starfsgreinar sem krefjast þekkingar og reynslu
til að stjórna og hafa eftirlit með stórvirkum og oft
sjálfvirkum vélum og tækjum. Viðfangsefnin felast í því að
stjórna og gæta véla og tækja í námuvinnslu, stóriðjuverum
og verksmiðjum svo og að stjórna bifreiðum og vinnuvélum.
Undir þennan bálk fellur einnig samsetningarvinna á vöru
úr tilbúnum einingum. Flest störf í bálknum krefjast
kunnáttu samkvæmt öðru kunnáttustigi ÍSTARF 95. Í
mörgum tilvikum er gert ráð fyrir einhverri menntun um-
fram skyldunám eða töluverðri starfsreynslu.

Inngangur

9 Ósérhæft starfsfólk
Hér flokkast starfsgreinar sem krefjast tiltölulega einfaldra
og einhæfra vinnubragða sem unnin eru með hand-
verkfærum. Oft fela störfin í sér töluvert líkamlegt erfiði.
Sjaldnast er krafist frumkvæðis eða sjálfstæðs mats.
Viðfangsefnin felast í götusölu, dyravörslu, ræstingu og
verkamannastörfum við námavinnslu, landbúnað, fiskveiðar,
byggingarvinnu og iðnað. Flest störf í bálknum krefjast
kunnáttu samkvæmt fyrsta kunnáttustigi ÍSTARF 95. Ekki
er gert ráð fyrir sérstakri starfsreynslu eða menntun umfram
skyldunám.

0 Hermenn
Til hermanna teljast atvinnuhermenn og þeir sem sinna
herskyldu. Hér flokkast ekki borgaralegir starfsmenn sem
starfa við varnarmál, lögreglumenn, tollverðir eða starfs-
menn landhelgisgæslu. Ekki er vísað til kunnáttustiga við
skilgreiningu bálksins.

Athugasemdir um einstök atriði
Störf  með víðtækt verksvið og skyldur
Umfang verkefna og starfsskyldna sem falla undir sama
starfið er að jafnaði í öfugu hlutfalli við stærð fyrirtækis
eða stofnunar. Til dæmis fellur vélritun og skjalavarsla í
litlu fyrirtæki venjulega undir sama starf og móttaka við-
skiptavina en stærri fyrirtæki skipta slíkum verkefnum milli
fleiri starfa. Þetta á ekki síst við á Íslandi þar sem saman
fer smæð hagkerfisins og oft lítt þróuð verkaskipting. Venjur
og kjarasamningar hafa einnig áhrif á hvernig verkefnum
og skyldum er skipt milli starfa.

Í ÍSTARF 95 eru störf og starfsgreinar skilgreindar með
vísan til algengustu samsetningar verkefna og skyldna. Því
koma oft upp vandamál við flokkun starfa þegar verkefni
og skyldur eru ekki í samræmi við flokkunarkerfið.

Í slíkum tilfellum skal styðjast við eftirfarandi
vinnureglur:

(a) Ef verkefni og skyldur starfs gera mismiklar kröfur
um þjálfun eða reynslu flokkast slík störf með tilliti til þeirra
verkefna og skyldustarfa sem krefjast hæsta
kunnáttustigsins. Til dæmis ætti starf sem felur í sér bókhald,
vélritun, símavörslu og kaffihitun ásamt skrifstofustörfum
að flokkast í starfaflokkinn 3433 Bókarar.

(b) Ef verkefni og skyldur eru á mismunandi stigum
vöruframleiðslu og dreifingar ættu verkefni, sem tengd eru
framleiðslunni, að ráða flokkun fremur en verkefni sem snúa
að sölu og markaðsfærslu vörunnar, flutningi hennar eða
stjórnun framleiðslunnar — nema eitt þessara atriða sé
ráðandi. Til dæmis ætti bakari, sem bakar brauð og kökur
og afgreiðir jafnframt í brauðbúðinni, ekki að flokkast sem
afgreiðslumaður heldur sem bakari, þ.e. hann fellur undir
7412 Bakarar fremur en  5221 Afgreiðslu- og sölufólk.

(c) Ef starf felur í sér mörg verkefni en hvorki er hægt
að greina mismunandi kunnáttustig né skilja á milli
framleiðslu og þjónustu, gildir fyrrnefnd regla að flokka
eftir aðalverkefni starfsmannsins.

Tæknivæðing og kunnátta
Tilkoma sjálfvirkra véla í fjöldaframleiðslu hefur breytt þörf
á sérhæfðri kunnáttu einstaklinga eftir því hvort varan er
framleidd af handverksmanni eða framleidd með háþróuðum
tækjabúnaði. Til dæmis eru hæfniskröfur til þeirra sem vinna



11Inngangur

við málmsmíðar eða útsaum aðrar en til þeirra sem stjórna
eða gæta sjálfvirkra véla á vélaverkstæði eða starfa við
fjöldaframleiðslu á fatnaði.

Í ÍSTARF 95 hefur störfum þar sem þessar ólíku
hæfniskröfur er gerðar verið skipað í bálka 7 og 8. Í bálk 7
Iðnaðarmenn og sérhæft iðnverkafólk falla handverksstörf
og sérhæfð störf í ýmsum iðngreinum sem krefjast
iðnmenntunar eða sérhæfingar, svo sem störf málmsmiða,
trésmiða, bakara, málara o.s.frv.. Í bálk 8 Véla- og
vélgæslufólk flokkast hins vegar störf stjórnun og gæslu
véla og stórra tækja. Sem dæmi má taka að starf saumakonu,
sem starfar aðallega við handstýrðar saumavélar við
saumaskap á t.d. gluggatjöldum, flokkast í 7436 Saumafólk
og útsaumarar, en starfsmaður við hálfsjálfvirkar
saumavélar á saumastofu eða í fataverksmiðju fellur í
flokkinn 8263 Vélafólk við saumavélar.

Meginreglan er sú að iðnaðarmenn í framleiðslugreinum
flokkast í bálk 7 Iðnaðarmenn og sérhæft iðnverkafólk en
óiðnlært starfsfólk ýmist í bálk 8 Véla- og vélgæslufólk
eða 9 Ósérhæft starfsfólk. Frá þessu eru nokkrar
undantekningar, t.d. er gert ráð fyrir að ýmis sérhæfð störf
við fiskvinnslu, önnur en vélastörf, séu flokkuð í 7419
Sérhæft starfsfólk við fiskvinnslu. Fiskvinnslustörf, sem ekki
krefjast neinnar kunnáttu eða starfsreynslu eða sjálfstæðra
vinnubragða og reyna oft á líkamann, s.s. burður, saltaustur
o.þ.h., skal hins vegar setja í klasa 932 Verkafólk við iðnað
og fiskiðnað, annaðhvort í 9321 Verkafólk við
handsamsetningu og -flokkun eða 9322 Verkafólk við
handpökkun og aðra verksmiðjuvinnu.

Störf og konur
Í flestum löndum hefur fjöldi og hlutfallslegt vægi kvenna
á vinnumarkaði aukist að mun síðustu tvo áratugi. Þessi
aukning hefur ekki að sama skapi dreifst jafnt á hin ýmsu
störf. Til að gera sér ljósari mynd af stöðu kvenna á
vinnumarkaði hefur verið reynt að greina nákvæmar þá
flokka sem einkennast af háu hlutfalli svokallaðra
kvennastarfa, svo sem innan bálks 4 Skrifstofufólk, bálks 5
Þjónustu- sölu- og afgreiðslufólk, og bálks 9 Ósérhæft
starfsfólk.

Kyngreining starfsheita
Kyngreining íslenskra starfsheita er í ÍSTARF 95 er
vandamál sem ekki er fyrir hendi í hinni ensku útgáfu ISCO-
88. Í íslensku eru orð sem tengjast starfsheitum oftast í
karlkyni þótt undantekningar séu á því, t.d. þegar síðasti
liður þeirra er -kona. Þá hefur heitið “maður” bæði almenna
merkingu og kyngreinda, þ.e. nær ýmist til karla og kvenna
eða yfir karlmenn eina. Í mörgum tilvikum má komast hjá
þessu með því að nota hlutlaus orð s.s. “tæknir,” “-
fræðingur,” “fulltrúi,” “-liði” eins og gert hefur verið í síðari
tíma nýyrðasmíð starfsheita. Í öðrum tilvikum verður þó
ekki undan því vikist að grípa til endingarinnar “-maður”,
s.s. í starfsmaður eða hermaður þar sem önnur samheiti
hljóma hjárænulega. Þar sem við á eru notuð önnur
hlutlausari samheiti, s.s. “fólk”, t.d. í heiti bálks 9 Ósérhæft
starfsfólk.

Störf utan hefðbundins vinnumarkaðar
Við uppbyggingu á ÍSTARF 95 var reynt að taka tillit til
starfsgreina sem falla utan hefðbundins vinnumarkaðar. Þar
er oft um að ræða ýmiss konar heimilisiðnað eða þjónustu
sem ekki eru rekin innan eiginlegra fyrirtækja eða háð
opinberum leyfum. Eftirfarandi starfaflokkar geta nýst við
flokkun slíkra starfsgreina: 7331  Handíðafólk með  tré og
skyld efni, 7332 Handíðafólk með  vefnað, leður og skyld
efni, 9111 Götusalar og 9120  Skóburstarar og annað
verkafólk við götuþjónustu.

Fábreytni í hagkerfi og orðanotkun
Skortur á viðurkenndum starfsheitum er ein afleiðing
fábreytni og smæðar íslenskra fyrirtækja. Í ýmsum greinum
atvinnulífsins er allnákvæm verkaskipting, t.d. í stórum
byggingarfyrirtækjum, án þess að hún endurspeglist í notkun
starfsheita. Ekki er óalgengt að launaskrið sé falið í breyttu
starfsheiti viðkomandi starfsmanns án þess að um breytingu
á starfi sé að ræða í reynd, s.s. þegar ritari er í einu vetfangi
orðinn fulltrúi.

Við þessar kringumstæður verður fyrst og fremst að líta
á verksvið starfsins sem um ræðir en láta ekki glepjast af
orðanotkun sem breiðir yfir raunverulegan verkefnamun.

Athugasemdir um einstakar starfsgreinar
Störf við gæðaeftirlit þar sem meginverkefnið er að tryggja
samræmi við gæðastaðla og forskriftir framleiðanda eru
flokkuð í 3152 Öryggis-, hollustu- og gæðaeftirlitsmenn.
Hins vegar eru eftirlitsstörf, sem aðallega felast í vélrænu
eftirliti og einfaldri skoðun á framleiðsluvörum, flokkuð
með sjálfum framleiðslustörfunum. Dæmi um þau
síðarnefndnu eru störf á framleiðslulínum í fiskvinnslu þar
sem gæðaeftirlitsfólkið flokkast með starfsmönnum í
snyrtingu og pökkun í 7419 Sérhæft starfsfólk við
fiskvinnslu.

Tæknifræðingar eru flokkaðir með verkfræðingum enda
telst menntun þeirra jafngild B.S.-gráðu í verkfræði.

Þjálfunarstörf, sem felast aðallega í þjálfun starfsmanna
á vinnustað, stöðugu eftirliti og leiðsögn, flokkast með þeim
störfum sem verið er að leiðbeina um. Hér má nefna sem
dæmi meistara í iðngrein og æfingakennara.

Kennslustörf, sem felast aðallega í einkakennslu,
flokkast með viðeigandi kennslustigi. Athygli er vakin á
því að ökukennsla, flugkennsla og sambærileg kennsla er
flokkuð í 3340 Aðrir leiðbeinendur og þjálfar.

Leiðbeinendur, þ.e. skólakennarar, sem ekki hafa
kennsluréttindi en gegna engu að síður sömu störfum og
kennarar með full réttindi, flokkast skv. starfinu sem þeir
gegna en ekki menntun sinni.

Sérhæfð störf í fiskvinnslu, t.d. við framleiðslulínur,
söltun, handflökun o.þ.h. skal flokka í 7419 Sérhæft
starfsfólk við fiskvinnslu. Tækjafólk við frystitæki flökunar-
vélar, afhausunarvélum o.þ.h. í frystihúsum skal flokka í
8279 Vélafólk við fiskvinnslu. Fiskvinnslustörf sem ekki
krefjast sérstakrar kunnáttu eða starfsreynslu eða sjálfstæðra
vinnubragða og reyna oft á líkamann skal hins vegar telja í
klasa 932 Verkafólk við iðnað og fiskiðnað, annaðhvort í

vélstjóri í frystihúsi (flokkstjórn) 7419.1
verkstjóri í tækjasal (aðallega við eftirlit) 8279.1
verkstjóri í frystihúsi (aðallega stjórnun) 1222.0
vörubílstjóri 8324.0
yfirverkstjóri í frystihúsi (aðallega stjórnun) 1222.0

Matvöruverslun
Fyrirtæki með 10 - 99 starfsmenn

aðstoðarverslunarstjóri (aðallega við afgreiðslu) 5221.1
aðstoðarverslunarstjóri (aðallega stjórnun) 1244.0
afgreiðslumaður á kassa 4211.#
afgreiðslumaður í verslun 5221.#
afgreiðslumaður á lager 5221.#
deildarstjóri kjötiðnaðarmaður í verslun (aðallega

 í vinnslu) 7411.3
deildarstjóri kjötiðnaðarmaður í verslun (aðallega

stjórnun) 1224.#
deildarstjóri söludeildar í verslun (aðallega við

afgreiðslu) 5221.#
deildarstjóri söludeildar í verslun (aðallega

stjórnun) 1224.#
framkvæmdastjóri 1212.#
innkaupamaður 3416.#
kjötiðnaðarmaður 7411.#
lagermaður 9330.#
lagerstjóri 1235.#
sendibílstjóri 8322.#
starfsmaður við afgreiðslu 5221.#
starfsmaður í kjötvinnslu 7411.#
starfsmaður við röðun í hillur 5221.#
verslunarstjóri 1224.#

Útgerðarfyrirtæki
Fyrirtæki með 10 - 99 starfsmenn

1. vélstjóri 3141.1
2. vélstjóri 3141.#
bátsmaður á báti 6152.1
bátsmaður á frystitogara 6153.1
bátsmaður á ísfisktogara 6152.1
bókari 3433.#
framkvæmdastjóri ( meðalstórt fyrirtæki) 1212.#
háseti á báti 6152.#
háseti á frystitogara 6153.#
háseti á ísfisktogara 6152.#
matsveinn á skipi 5122.#
símavörður 4223.#
skipstjóri á báti 6152.3
skipstjóri á frystitogara 1221.#
skipstjóri á ísfisktogara 6152.3
skrifstofumaður við almenn skrifstofustörf 4115.#
skrifstofustjóri (aðallega stjórnun) 1231.#
stýrimaður á báti 6152.3
stýrimaður á ísfisktogara 6152.3
stýrimaður frystitogara 6153.3
útgerðarstjóri 1221.#

9321 Verkafólk við handsamsetningu og -flokkun eða 9322
Verkafólk við handpökkun og aðra verksmiðjuvinnu.

Störf við rannsóknir og þróun eru flokkuð með hliðsjón
af viðkomandi sérgrein í bálk 2 Sérfræðingar. Frá þessu er
þó sú undantekning að háskólakennarar eru flokkaðir
sérstaklega jafnvel þótt meginhluti starfs þeirra kunni að
felast í rannsóknarstarfi.

Iðnnemar og fólk í starfsþjálfun flokkast eftir þeim
verkum sem það gegnir í reynd en ekki samkvæmt þeirri
starfsgrein sem sem lært er til. Störf þeirra má auðkenna
sérstaklega með stöðutölunni 8 sem fimmta tölustaf.

Hermenn. Íslenskir hermenn eru ekki starfandi á Íslandi.
Hins vegar getur þurft að grípa til bálks 0 Hermenn til að
flokka t.d. störf maka íslenskra ríkisborgara.

Störf í dæmigerðum íslenskum fyrirtækjum og
stofnunum3

A. Flokkun starfsheita í fiskvinnslu, matvöruverslun og
útgerðarfyrirtæki.

Fiskvinnsla
Fyrirtæki með 10 - 99 starfsmenn

bókhaldari 3433.#
eftirlitsmaður ótilgreint 3152.#
fjármálastjóri (aðallega gjaldkerastörf) 3431.0
fjármálastjóri (aðallega stjórnun) 1231.1
flakari við handflökun 7419.#
flakari við vélflökun 8279.#
framkvæmdastjóri (meðalstórt fyrirtæki) 1212.0
gæðaeftirlitsmaður við framleiðslulínu í frystihúsi 7419.#
gæðastjóri 3152.#
lyftarastjóri 8333.#
matsmaður við fiskmat 3152.#
ritari framkvæmdastjóra 3431.#
sendibílstjóri 8322.0
sérfræðingur við vöruþróun í iðntæknifræði 2149.#
skrifstofumaður í framleiðslustjórn 4132.#
skrifstofumaður í vöruflutningum 4133.#
skrifstofumaður við almenn skrifstofustörf 4115.#
skrifstofumaður við birgðavörslu 4131.#
skrifstofumaður við bókfærslu 4121.#
skrifstofumaður við gagnainnslátt 4114.#
skrifstofumaður við launaútreikning 4121.#
skrifstofumaður við símavörslu 4223.#
skrifstofumaður við vélritun 4112.#
starfsmaður í handpökkun í frystihúsi 9322.#
starfsmaður í snyrtingu í frystihúsi 7419.#
starfsmaður í vélpökkun í frystihúsi 8279.#
starfsmaður við hráefnisinnkaup 3416.#
starfsmaður við vöruþróun 3119.#
sölumaður í fiskheildsölu 3415.#
tækjamaður við hraðfrystingu 8279.#
vélgæslumaður við hausunarvél 8279.#
vélstjóri í frystihúsi (almennur) 3115.#

3 Geti fleiri en ein staða komið til greina, er liðurinn táknaður með # í stað tölustafs.

Inngangur

vélavörður 8161.#

B. Flokkun starfsheita hjá sveitarfélagi

Bæjarskrifstofa
aðalbókari (aðallega við bókhald) 3433.1
aðalbókari (aðallega stjórnun) 1231.#
afgreiðslugjaldkeri 4211.#
afgreiðsluritari 4222.#
bókari 3433.#
byggingarfulltrúi 2515.#
bæjargjaldkeri 3439.#
bæjarritari 1120.#
bæjarstjóri 1120.#
bæjartæknifræðingur 2515.1
bæjarverkfræðingur 2515.1
fjármálastjóri 1231.#
fulltrúi aðalbókara 3433.#
launafulltrúi 3431.#
ritari bæjarstjóra 3431.#
ritari í launabókhaldi 4121.#
skrifstofumaður við almenn skrifstofustörf 4115.#

Áhaldahús, mannvirki og framkvæmdir
birgðavörður 5164.#
bæjarverkstjóri 1239.#
flokksstjóri í bæjarvinnu á lager 5164.1
flokksstjóri í garðyrkju 9211.1
flokksstjóri í viðhaldi 9313.1
flokksstjóri við bæjarframkvæmdir 9312.1
flokksstjóri við lóða- og götuhreinsun 9162.1
flokksstjóri við sorphirðu 9161.1
forstöðumaður vinnuskóla 1239.#
garðyrkjustjóri 1239.#
pípulagningarmaður 7136.2
starfsmaður í bæjarvinnu við kranavinnu 8333.#
starfsmaður í bæjarvinnu við almenn verkam.störf 9312.#
starfsmaður í bæjarvinnu við birgðavörslu 5164.#
starfsmaður í bæjarvinnu við jarðvinnutæki 8332.#
starfsmaður í bæjarvinnu við lóða- og götuhr. 9162.#
starfsmaður í bæjarvinnu við sorphreinsun 9161.#
verkamaður gengur í störf húsasmiða 7123.0
verkamaður í bæjarvinnu á lager 5164.0
verkamaður í unglingavinnu við garðyrkju 9211.0
verkamaður í unglingavinnu við hreinsun 9162.0
verkamaður í unglingavinnu  við sorphreinsun 9161.0
verkamaður í viðhaldi 9313.0
verkamaður við byggingarvinnu 9313.0
verkamaður við bæjarframkvæmdir 9312.0
verkamaður við garðyrkju 9211.0
verkamaður við sorphreinsun 9161.0
verkstjóri áhaldahús (aðallega stjórnun) 1239.#
verkstjóri vélaverkstæði (aðallega stjórnun) 1239.#
yfirflokksstjóri í bæjarvinnu á lager 5164.#
yfirflokksstjóri í viðhaldi 9313.#
yfirflokksstjóri við bæjarframkvæmdir 9312.#
yfirflokksstjóri við garðyrkju 9211.#
yfirflokksstjóri við hreinsun 9162.#
yfirflokksstjóri við sorphreinsun 9161.#

Inngangur

Félags- og heilbrigðismál
aðstoðarfélagsmálafulltrúi 3460.#
augnþjálfi 3226.#
dagvistarfulltrúi 3439.#
deildarfóstra 3320.1
deildarþroskaþjálfi 3330.1
ellimálafulltrúi 3460.#
félagsmálafulltrúi 3460.#
félagsmálastjóri 1239.#
félagsráðgjafi 2446.#
félagsráðgjafi við stjórnsýslustarf 2512.#
ferðamálastjóri 2519.#
forstöðumaður dagvistar  (aðallega umönnun) 3320.1
forstöðumaður dagvistar (aðallega stjórnun) 1239.#
forstöðumaður gæsluvallar 5131.1
fóstra 3320.#
fótsnyrtir 5141.#
heimilishjálp 5133.#
nuddfræðingur 5141.#
sjúkranuddari 3226.#
starfsmaður á gæsluvelli 5131.#
starfsmaður hjá félags- og íþróttaráði 3460.#
starfsmaður í leikskóla 5131.#
starfsmaður við dagvistun 5131.#
starfsmaður við gæslu forskólabarna 5131.#
yfirfóstra (aðallega stjórnun) 1239.#
yfirfóstra (aðallega við umönnun barna) 3320.1
þroskaþjálfi 3330.#

Íþrótta-, skóla- og æskulýðsmál
skólasafnvörður 3437.#
forstöðumaður íþróttahúss 5164.#
forstöðumaður æskulýðsmiðstöðvar 1239.#
fulltrúi skólaritari 3431.#
föndurkennari 3340.#
gangavörður 9152.#
íþróttaþjálfari (íþróttanámskeið) 3340.#
íþróttaþjálfari (þjálfun keppnisfólks) 3475.#
skólaritari 3431.#
skólastjóri forskóla (aðallega kennsla) 3320.1
skólastjóri framhaldsskóla (aðallega kennsla) 2320.1
skólastjóri grunnskóla (aðallega kennsla) 2330.1
skólastjóri innan skólakerfis (aðallega stjórnun) 1239.#
skólastjóri lítils einkaskóla (aðallega stjórnun) 1319.0
skólastjóri stórs einkaskóla (aðallega stjórnun) 1212.0
skólastjóri tónlistarskóla  (aðallega kennsla) 3340.1
skólastjóri tónlistarskóla  (aðallega stjórnun) 1319.0
skólastjóri utan skólakerfis (aðallega kennsla) 3340.1
starfsmaður í íþróttahúsi 9152.#
starfsmaður við ræstingar í skóla 9152.#
tómstunda- og íþróttafulltrúi 3460.#
tónlistarkennari 3340.#
vaktstjóri í íþróttahúsi 9152.#

Höfnin
hafnarstjóri 1239.#
hafnsögumaður 3142.#
verkamaður við hafnarvinnu 9330.#
vogarmaður 4131.#

listdansari 2454.#
matráðskona 5122.#
myndlistarmaður 2452.#
rithöfundur 2451.#
ræstingarkona 9132.#
sendibílstjóri 8322.#
skáld 2451.#
skólabílstjóri 8323.#
söguritari 2443.0
tónlistarmaður 2453.#
vörubílstjóri 8324.#

Ótilgreint starfssvið
eftirlitsmaður í mengunareftirliti 3152.#
eftirlitsmaður í verðlagseftirliti 3449.#
eftirlitsmaður í öryggiseftirliti 3152.#
eftirlitsmaður með mál og vog 3449.#
eftirlitsmaður við byggingareftirlit 3151.#
eftirlitsmaður við eldvarnareftirlit 3151.#
heilbrigðiseftirlitsmaður 3222.#
hundaeftirlitsmaður 3222.#
húsvörður 5164.#
leikari 2455.#


